
Rezime/Abstract

Iako je opštepoznato da je efikasnija potrošnja energije i resursa relativno brz način smanjivanja troškova u firmi, kao i
uticaja na okoliš, do sada je malo preduzeća, organizacija i vladinih institucija pridavalo dovoljno važnosti tim pitanjima.
Na takav stav reagovale su vlade širom svijeta i uvele niz dobrovoljnih i obaveznih politika o potrošnji energije i zaštiti
okoliša koje mijenjaju poslovnu klimu i regulatorno okruženje. Osim toga, postoji rastući pritisak javnosti i očekivanja da se
mora poslovati na društveno odgovorniji način i da se resursi moraju koristiti efikasnije. Iako zanimanje za energetsku
efikasnost, kao moćan alat za smanjenje troškova poslovanja, poboljšanje ekonomije i smanjenje zagađenja okoliša, nikada
nije bilo veće, realizacija mjera energetske efikasnosti je mnogo manja od očekivanog. Nakon što se osiguraju potrebne
zakonske i regulatorne osnove, uključujući dostupnost informacija, jedini i najveći razlog za spori napredak širom svijeta je
odsustvo komercijalno održivog finansiranja, kao jedne od najznačajnijih barijera, koje nije uzrokovano nedostatkom
dostupnih sredstava, već nemogućnošću pristupa postojećem finansijskom kapacitetu kod domaćih banaka i lokalnih
finansijskih institucija pri komercijalno atraktivnim uslovima. Uzrok nemogućnosti pristupa je nepovezanost između
postojeće kreditne prakse bankarskog sektora i potreba za finansiranjem projekata energetske efikasnosti i obnovljivih
izvora energije. Ovaj rad istražuje, opisuje i analizira navedene izazove sa posebnim osvrtom na tržišne i privredne uslove u
Bosni i Hercegovini. KLJUČNE RIJEČI: energetska efikasnost, ekonomska efikasnost, obnovljivi izvori energije, instrumenti
finansiranja investicija, ESCo model finansiranja.

